
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৬৪
কবিতা-বল্লরী।



বিদ্যাপতির ভণিতাবলম্বনে রচিত।

(১)



সজনি লো! ভাল করি দেখা নাহি হ’ল!

মেঘমালা সনে,   তড়িত লতা জিনে,

হৃদয়ে শেল বিধি গেল।

আধ আঁচল খসি,   আধ বদনে হাঁসি,

আধ সে নয়নতরঙ্গ।

আর উরজ মরি!   আধ আঁচলে হেরি,

আধ অধরে স্ফুরে ব্যঙ্গ।

ভ্রূভঙ্গে কন্দর্প ধনু,   সেই সে সুতনু তনু,

লতা জনু ললিত লবঙ্গ!

নিতম্বে মেখলা হারে, চক্রীকৃত চাপে করে,

টানে জ্যায় আকর্ণ অনঙ্গ॥

দশন মুকুতশ্রেণী,   বিম্বাধরে সৌদামিনী,

প্রকাশিয়া মৃদু মৃদু কয়।

এ অতৃপ্ত নেত্র কহে,  অন্তরে এ দুঃখ রহে,

হেরি যত সাধ না মিটায়॥

